
584 ആമതരാജശ്രീ കുറുമ്പ്രനാട്ട വീരവർമ്മരാജാവ അവർകൾക്ക വടക്കെ അധികാരി
 തലച്ചെരി തുക്കിടി സുപ്രർഡെണ്ടൻ കൃസ്തപ്രർ പീലി സായ്പ അവർകൾ സല്ലാം.
 എന്നാൽ തങ്ങൾ എഴുതി അയച്ച കത്ത എത്തി. ആയതിൽ ഉള്ള അവസ്ഥ ഒക്കയും
 മനസ്സിൽ ആകയും ചെയ്തു. തങ്ങളെ അടുക്ക വരുവാൻന്തക്കവണ്ണം കല്പിച്ച
 അയക്കുംന്ന ആളുകളെ വിരൊധിക്കുംന്നു എന്ന തങ്ങൾ പറഞ്ഞ ആള ഇപ്രകാരം ഉള്ള
 വലുപ്പം കാണിച്ചതുകൊണ്ട നമുക്കു വളരെ വിഷാദമായിരിക്കുംന്നു. ഇവിടെനിന്നവല്ല
 കല്പനകൂടാതെകണ്ടചെയ്ത എന്ന തങ്ങൾക്ക നിശ്ചമായിരിക്കാം.വിശെഷിച്ച തങ്ങൾ
 എഴുതി അയച്ചപ്രകാരം നടപ്പാൻ അവന അവകാശം ഒട്ടും ഇല്ലല്ലൊ. ശെഷം മെൽപ്പറഞ്ഞ

കാരിയംകൊണ്ട തലച്ചെരിക്ക വരുവാൻന്തക്കവണ്ണം ദൊറൊഗക്ക കല്പിക്കയും ചെയ്തു.
 ഇതിനിടയിൽ തങ്ങൾ നമ്മുടെ വിശ്വാസത്തിൻമ്മിൽ നിശ്ചയിച്ചിരിക്കയും വെണം.
 എന്നാൽ കൊല്ലം 972 ആമത മിഥുനമാസം 25നു ഇങ്കിരെശ കൊല്ലം 1797ആമത ജൂലായി

മാസം 6 നു തലച്ചെരിനിന്നും എഴുതിയത. 

585 ആമത ശ്രീമതു സകലഗുണസമ്പന്നരാനാം സകലധർമ്മ പ്രതിപാലകരാനാം
 മിത്രജെന മനൊരെഞ്ഞിതരാനാം അഖണ്ണിതലെങ്കിപ്രസന്നരാനാം മഹാരാജ
 മാന്യരാജശ്രീ പീലി സായ്പി അവർകളുടെ സന്നിധാനത്തിങ്കൽ അറിവിക്ക ചെയി
വാൻ പൊഴവായി അള്ളി നായര സല്ലാം. കൊടുത്തയച്ച കല്പനക്കത്ത വായിച്ച
 അവസ്ഥയും അറിഞ്ഞു. പണം അടയായ്കകൊണ്ട ശിപ്പായിയെ അയച്ചിരിക്കുംന്നു
 എന്നും പണം ശിപ്പായിയൊടുകൂടി കൊടുത്തയക്കെണമെന്നും ശെഷം വർത്ത
മാനംങ്ങളും അല്ലൊ കത്തിൽ ആകുന്നത. ഇക്കൊല്ലം മുതൽ ഗെഡുവിന അടയെണ്ടും
 പണം നാലായിരവും കൊഴിക്കൊട്ട അടച്ച മദ്ധുരായരപക്കൽ കത്ത അങ്ങൊട്ട കൊടു
ത്തയച്ചിട്ടും ഉണ്ടല്ലൊ. രണ്ടാം ഗെഡുപ്പണത്തിൽ എടവമാസം 27 നു തൊള്ളായിര
ത്തിൽ ചില്ലുവാനം പണവും മിഥുനമാസം 15 നു 2200 പണവും വക രണ്ടിൽ രണ്ടാം
 ഗെഡുവിൽ 3100 റ്റിൽ ചില്ലുവാനം പണം മദ്ധുരായരപക്കൽ കൊടുത്തയക്കയും
 ചെയ്തുവല്ലൊ. ഇനി രണ്ടാം ഗെഡുപ്പണത്തിൽ തൊള്ളായിരത്തിലഹം പണമെല്ലൊ
 അടയെണ്ടതും ഉള്ളു. ആ പണം കർക്കിടക മാസം 15 നു കൊടുത്തയക്കുംന്നതും ഉണ്ട.
 മുന്നാം ഗെഡുപ്പണംകൂടി എടുത്ത തുടങ്ങിയെന്നല്ലൊ കത്തിൽ ആകുന്നത. അത
 ഉണ്ടായിട്ടും ഇല്ലാ. മാപ്പിളമാരെ കൈയ്യെറ്റങ്ങൾകൊണ്ട നാട്ടിൽ പണം എടുത്ത പൊരെ
ണ്ടതിന്ന വളര ഞെരുക്കമായിരിക്കുംന്നു. എലത്തിന്റെ അവസ്ഥ എറിയൊരു പ്രാവിശ്യം
 കുബഞ്ഞി എജമാനൻമ്മാരെ കെൾല്പിച്ചിട്ടും അതിന്റെ നെര വിസ്തരിച്ച വഴി ആക്കി
 തന്നതും ഇല്ലാ. നെരുപൊലെ ആക്കിത്തരുവാൻ കൃപ ഉണ്ടായിരിക്കയും വെണം.
 എന്നാൽ ദെയകടാക്ഷം ഉണ്ടായിരിക്കയും വെണം. 972 ആമത മിഥുനമാസം 25 നു
 ജൂലായി മാസം 6 നു വന്നത. ഓല. 7 നു പെർപ്പാക്കിക്കൊടുത്തു.

586 ആമത പരസ്സ്യമാക്കുംന്നത. ഇപ്പൊൾ തലച്ചെരിനടക്കുംന്നതുക്കംങ്ങളെകൊണ്ട
 മെലധികാരി സ്ഥാനത്തിൽ പല അന്ന്യായംങ്ങൾ വെച്ചിട്ടുള്ളതുകൊണ്ട വ്യാപാരം
 ചെയ്യുന്നവർക്കും പൊൻവ്വാണിഭക്കാർക്കും കച്ചൊടക്കാര എല്ലാവരും അറിയെണ്ടും
ന്നതിന്ന ഈ പരസ്സ്യമാക്കുംന്നത. ഇനി മെൽല്പട്ട നടക്കെണ്ടുംന്ന തുക്കംങ്ങൾ
 കൊത്തുവാൻ മുദ്ര ഇടുകയും വെണം. മെൽ എഴുതിയ കാരിയത്തിന ബെഹുമാനപ്പെട്ട

